PROBAS DE ACCESO A UNIVERSIDADE (PAU)
CONVOCATORIA DE SETEMBRO
Curso 2011-2012

CRITERIOS DE AVALIACION

XEOGRAFIA
(céd. 37)

OPCION A

1.- Defina nun maximo de cinco lifas, unicamente catro dos seguintes termos
xeograficos, indicando alglin exemplo en relacién con Espaifia ou Galicia: area
metropolitana, laurisilva, agricultura ecoldxica, inversion térmica, réxime
demografico, isohieta. (Puntuacion maxima 2 puntos; 0,5 por termo ben definido).

Area metropolitana.- Rexion urbana que engloba unha cidade central que d4 nome &
area e unha serie de cidades satélites que poden funcionar como cidades dormitorio,
industriais, comerciais e servizos, todo organizado de xeito centralizado.

Laurisilva.- Bosque nubrado subtropical, propio de lugares himidos, cdlidos e sen
xeadas, con grandes arbores -algunhas perennifolias, de grande altura-, que en Espafia
se da nas illas Canarias, mais concretamente nas vertentes setentrionais das illas
occidentais de maior elevacién, ali onde o “mar de nubes” -determinado pola afluencia
dos alisios- permite o seu crecemento.

Agricultura ecoldxica.- Sistema para cultivar unha explotacion agricola auténoma,
baseada na utilizacidon dptima dos recursos naturais e sen empregar produtos quimicos
de sintese ou organismos xeneticamente modificados (OXMs) -nin para abono nin para
combater as pragas-, logrando deste xeito obter alimentos orgdnicos & vez que se
conserva a fertilidade da terra e se respecta 0 medio ambiente.

Inversion térmica.- Incremento da temperatura do ar ao aumentar a altura, cando
debera de diminuir segundo o gradiente adiabatico normal. O ar mais calido atopase
sobre o mais frio. No nivel do solo, é resultado da irradiacién nocturna con ar en calma
e ceo despexado nunha situacidn anticiclénica invernal.

Réxime demografico.- Periodo correspondente ao modelo de transicion demografica
cunhas determinadas caracteristicas canto & natalidade, & mortalidade e ao
crecemento natural ou vexetativo. Distinguense: 1) o antigo réxime demografico, con
altas taxas de natalidade e mortalidade e crecemento vexetativo escaso; 2) o réxime
demografico moderno, con taxas de natalidade e mortalidade moi baixas.

Isohieta.- Isolifia imaxinaria que une puntos con iguais valores de precipitacidéns, nun
mapa no que se expresen cantidades de precipitacion recibida por areas.

2.- Atendendo ao documento, conteste (puntuacion maxima de 4 puntos):




a) Enumere as comunidades auténomas as que pertencen os datos do
documento e as suas capitais (1 punto).

Costa do Sol: Andalucia: Sevilla;

Costa Brava: Cataluiia: Barcelona;

Illa de Lanzarote: Canarias: Sta. Cruz de Tenerife e Las Palmas de Gran Canaria

Pireneo cataldn: Cataluiia: Barcelona

b) Comente o documento atendendo as seguintes cuestions:
e Analice o tipo de documento e os datos representados (1 punto).

Grafico lineal utilizado para representar a variable da ocupacién
hoteleira estacional nalgunhas zonas turisticas de Espafia durante os distintos meses
do ano 2005.

No eixo horizontal aparecen representados os meses do ano, e no eixo
vertical a porcentaxe de ocupacion hoteleira correspondente a cada una das zonas
representadas (Costa do Sol, Costa Brava, llla de Lanzarote e Pireneo cataldn),
utilizando diferentes cores para identificar cada unha delas.

Os datos recollidos para elaborar a gréfica provenen dunha enquisa
sobre ocupacidn hoteleira realizada polo Instituto Nacional de Estatistica (INE).

e Explique as causas das diferenzas entre a lifia verde e as demais (1
punto).

A lifa verde representa un tipo de turismo de montana (Pireneo cataldn) que
ten unha estacionalidade madis acusada que o turismo de sol e praia, con dous
maximos. Nas dreas de montafa practicase un turismo invernal asociado as estacidns
de esqui que explica por qué a ocupacidon mais baixa se rexistra aqui na primavera e
outono.

O pico de ocupacién de verdn nas areas de montafia producese a causa dun
incremento do turismo rural e ecoldxico, vinculado & practica de actividades de
contacto coa natureza que mais recentemente se vefien potenciando (sendeirismo,
montafismo, rutas verdes,...).

As condicions climatoldxicas tamén xustifican as diferenzas entre o Pireneo
cataldn e as demais localizacions, malia que na illa de Lanzarote a estacionalidade é
menor, debido & continuidade relativa das condicions meteoroldxicas (clima
subtropical) ao longo do ano.

e Comente as consecuencias negativas dos datos presentados (1 punto).
Entre as consecuencias negativas podemos destacar:
A dependencia das condicidns meteoroldxicas, especialmente significativa nas

areas de montafia, onde a reducion de dias de neve pode diminuir a utilizacion das
instalacions.



No nivel social, o predominio dos contratos temporais causa o aumento do
paro en tempada baixa.

No ambito econdmico, a dependencia extrema do sector turistico € moi
significativa.

No aspecto ambiental, o predominio do turismo de sol e praia produce unha
deterioracion da lifia de costa e urbanizacion masiva (grandes infraestruturas como
portos deportivos, espigéns, peirao...), a destrucién de paisaxes singulares, a
sobreexplotacién de recursos, conflitos polo uso do solo e da auga —sobre todo con
usos agrarios e industriais, especialmente no Mediterraneo-, contaminacién mariia,
vertido de residuos e sobreexplotacion de infraestruturas. A precariedade dos propios
establecementos hoteleiros pode repercutir na contaminacion visual do contorno.

3.- Desenvolva o tema guiado polos seguintes apartados (puntuacion maxima 4
puntos):

Tema “Repercusions ambientais da accion humana: a) Contaminacion. b) Cambio
climatico. c) Pegada ecoloxica”.

Na actualidade, moitas actividades humanas levan consigo grandes e graves
consecuencias non desexadas, especialmente sobre o medio: a contaminacion e o
cambio climatico quizais sexan duas das mais preocupantes, por esta razon as veces é
necesario realizar avaliacions de impacto ambiental.

A contaminacion é unha das maiores e madis negativas consecuencias
ambientais e sociais que tefien as actividades humanas. Supdén a introducion, nun
medio calquera, dunha substancia en cantidade abonda como para xerar algun dano
ou desequilibrio, irreversible ou non, e que pode ser prexudicial para a saude, para a
seguridade ou o benestar da poboacién ou para a vida vexetal ou animal.

A contaminacion clasificase segundo os medios aos que afecta:

- Contaminacidon atmosférica. Os principais contaminantes (en especial o
diéxido de carbono) proceden de procesos de combustion en actividades de
transporte, industrias, xeracidon de enerxia eléctrica e calefaccion doméstica, asi como
da evaporacion de disolventes organicos e das emisions de gases, que orixinaron un
buraco na capa de ozono.

- Contaminacién da auga. Xeralmente a contaminacién de rios, mares e augas
subterraneas provén de verteduras e refugallos industriais (con presenza de metais e
de augas con elevada temperatura) asi como de augas residuais non tratadas
procedentes do saneamento de vilas e cidades.

- Contaminacién do solo. Aparece logo da aplicacion de insecticidas, por
filtracidns ou roturas de canalizacidéns de augas residuais e produtos industriais.

A contaminacion tamén se pode clasificar en funcién do método contaminante
ambiental. Asi, podemos distinguir entre:

- Contaminacidon quimica. Significa a introducién de substancias potencialmente
perigosas para a saude e para o dmbito da terra, nos alimentos, no aire ou na auga.

- Contaminacidn radioactiva. Derivada da dispersién de materiais radioactivos,
como o uranio enriquecido, usados en instalacions médicas ou de investigacidn, en
reactores nucleares de centrais enerxéticas, en probas atdmicas.




- Contaminacion acustica. E a contaminacion debida ao ruido, ao son excesivo
ou molesto causado polas fabricas, os medios de transporte ou certas actividades de
lecer.

Q

- Contaminacion térmica. Ten lugar no momento en que un proceso vén
modificar a temperatura do medio de forma prexudicial, por exemplo debido
vertedura de auga quente nun rio: o incremento da temperatura diminue
solubilidade do osixeno na auga, polo que pode xerar unha gran mortaldade de peixes.

- Contaminacién electromagnética. E a producida a partir das radiaciéns
xeradas por equipos electrénicos e por instalacions eléctricas.

- Contaminacién luminosa. Refirese ao resplandor de luz difundido no ceo
nocturno e producido pola luz artificial procedente das cidades, dos vehiculos e
doutras infraestruturas.

- Contaminacioén visual. Producese cando a abundancia, a desorde ou o tipo de
elementos que se achan na paisaxe deterioran a sua estética.

QU .

O cambio climatico é a modificacién que sofre o clima en relaciéon ao paso do
tempo e no dmbito global. Sobre o clima inflien moitos fendmenos: a érbita da Terra,
o tipo e cantidade de insolacién, a composicion da atmosfera, a disposicién dos
continentes, as correntes marifias. Ao longo da historia do noso planeta estes
fendmenos foron variando de forma natural, asi que, certamente, sempre existiron
cambios climaticos.

Os seres humanos son un mais dos axentes que poden influir no cambio
climatico. Inda que durante moitos séculos a sua influencia foi moi reducida, nos
ultimos anos a cantidade e a intensidade das accions humanas sobre o planeta son
tantas, que estan a inducir notables transformaciéns das condicidns climaticas e, o que
é peor, a unha gran velocidade, o que impide a adaptacion da natureza as novas
circunstancias.

Para se referir ao cambio de orixe humana, Usase tamén a expresion cambio
climdtico antropoxénico: as acciéns humanas de hoxe non sé estan a condicionar o
clima a longo prazo sendén no futuro mais préximo.

Entre os elementos que inflien no cambio climatico cabe citar:

- O efecto invernadoiro e o quecemento global. A enerxia solar quenta o solo
terrestre, que devolve unha parte (un 37,5%) desa enerxia ao espazo exterior mentres
que o resto é retido polos gases das capas superiores da atmosfera, producindo o seu
quecemento. E o que se chama efecto invernadoiro xa que funciona igual que os
cristais dun invernadoiro de xardinaria pero esta vez desenvolvéndose de forma
natural: de ai o nome e o paralelismo.

O preocupante é que nos ultimos tempos a proporcidn dos gases que producen
este efecto (CO,, metano e clorofluorcarbonatos ou CFC, entre outros) se elevou
enormemente, de xeito que impide que saia ao espazo exterior parte da enerxia que
emite a superficie da Terra. Como consecuencia, elévase a temperatura da atmosfera,
empezando asi un proceso de quecemento global e de cambio climatico
antropoxénico.

- O quentamento global e os océanos. O aumento global da temperatura ten un
efecto directo nos océanos. Desde o ano 1960 a temperatura media dos océanos
aumentou 0,12C, pero as augas do océano Antartico fixérono en 0,29C. Iso, unido ao




aumento da temperatura do aire, fai que se orixine o desxeo de grandes placas xeadas
nas zonas artica e antartica, asi como tamén o dos glaciares terrestres.

A chamada pegada ecoldxica é un indicador de sustentabilidade que resume,
para cada individuo, cal é a drea necesaria para producir os recursos que utiliza e para
asimilar os refugallos que xera. O seu obxectivo consiste en avaliar o impacto sobre o
planeta nun determinado modo de vida.

A biocapacidade do planeta por cada habitante estimouse en 1,8 ha, ou o que é
0 mesmo, se tivésemos que repartir o terreo produtivo da Terra en partes iguais, a
cada un dos 7.000 milldns de habitantes, corresponderianlles 1,8 ha para satisfacer
todas as suas necesidades durante un ano. Malia o anterior, cada ser humano esta
gastando a cantidade de 2,23 ha, polo que, globalmente, se consomen mais recursos e
se xeran mais refugallos dos que o planeta pode xerar e admitir.




OPCION B

1.- Defina nun maximo de cinco lifhas unicamente catro dos seguintes termos
xeograficos, indicando algin exemplo en relacién con Espafa ou Galicia: silvicultura,
aluvidn, litosfera, enerxias renovables, agricultura ecoldxica, ria. (Puntuacion
maxima 2 puntos; 0,5 por termo ben definido).

Silvicultura.- Actividade que trata do cultivo de montes e bosques. A prdactica mais
habitual da silvicultura é o aproveitamento forestal de espazos destinados a producién
de madeira, lefia ou resinas, mais tamén poden ter un efecto positivo na protecciéon de
cuncas hidrograficas, a conservacidn de habitats naturais e o desenvolvemento de
espazos recreativos.

Aluvidn.- Depdsito de materiais detriticos, transportado e depositado de xeito
transitorio ou permanentemente por unha corrente de auga. Habitualmente, estd
composto por areas, gravas, arxilas ou limos, acumulandose nas canles das correntes,
nas chairas inundables e nos deltas.

Litosfera.- Conxunto mais ou menos rixido, fragmentado en diversas placas, que forma
a superficie sélida do planeta e descansa sobre unha capa plastica, a astenosfera. A
litosfera esta formada pola codia e unha parte do manto superior terrestre.

Enerxias renovables.- Aquelas que se obtefien de fontes naturais virtualmente
inesgotables, ben sexa pola inmensa cantidade de enerxia que contefien, ben porque
son capaces de rexenerarse por medios naturais. Entre as enerxias renovables
contanse a hidroeléctrica, edlica, solar, xeotérmica, maremotriz, a biomasae
os biocombustibles.

Agricultura ecoldxica.- Sistema para cultivar unha explotacion agricola auténoma,
baseada na utilizacidon 6ptima dos recursos naturais e sen empregar produtos quimicos
de sintese ou organismos xeneticamente modificados (OXMs) -nin para fertilizante nin
para combater as pragas-, logrando deste xeito obter alimentos orgdnicos a vez que se
conserva a fertilidade da terra e se respecta o medio ambiente.

Ria.- Val fluvial somerxido baixo o nivel do mar a causa da elevacion deste. A orixe
xeomorfoldxica esta relacionada cun asolagamento do val fluvial relacionado con
movementos isostaticos e un afundimento tectdnico asociado a rede de fracturas
preexistentes.

2.- Atendendo ao documento, conteste (puntuacion maxima de 4 puntos):
a) Localice cinco sistemas montafiosos con temperaturas medias inferiores a

7,5°C (1 punto).

Pireneos, Sistema Central, Sistema Ibérico, Cordilleira Cantabrica, Montes de
Ledn, Serras SO de Galicia.

b) Comente o documento atendendo as seguintes cuestions:



¢ Identifique o documento e relacione as areas coas mesmas temperaturas coas
zonas xeograficas as que correspondan. (1 punto)
Tratase dun mapa temadtico, corocromatico, con isolifas (isotermas) que
representan a temperatura media anual das distintas d4reas de Espafia
(Peninsula, Baleares e Canarias).
Na lenda, as cores azuis reflicten as zonas mais frias (areas montafiosas do
centro e norte peninsular, Submeseta Norte e cumios mais elevados dos
sistemas montafiosos meridionais).
As cores marelas e salmoén (de 12,5°C a 17,5°C) correspdndense coa
Submeseta Sur, depresidn do Ebro, areas litorais do Cantabrico e Galicia,
ademais dos vales interiores de Galicia e Dorsal Meridiana, arquipélago balear e
areas montafiosas de Canarias).
As cores vermellas, con temperaturas madis elevadas, correspéndense coas
areas de dominio mediterraneo levantino e andaluz, depresion do Guadalquivir
e litorais das illas Canarias.

e Explique os factores xeograficos e termodinamicos que condicionan as areas
con temperaturas superiores a 15°C (1 punto).

Canto aos factores xeograficos:

Espaia localizase en latitudes medias. Pero a latitude mais meridional (incluso
subtropical no caso canario) das areas litorais levantinas e andaluzas contribde ao
incremento da temperatura media.

A altitude dos espazos sinalados correspondese esencialmente con &areas
deprimidas ou litorais, que estan por debaixo dos 200 metros sobre o nivel do mar. En
Canarias, a pesar das maiores altitudes, a sua posicion latitudinal xustifica o valor
medio mais elevado das temperaturas anuais.

A proximidade ao mar. Nas costas mediterraneas o inverno é suave e o veran,
caloroso, pois este mar, pechado e bordeado por relevos montafiosos, actia como un
almacén de calor e non pode amortecer moito as elevadas temperaturas estivais. Polo
tanto, a amplitude térmica das suas costas é moderada.

No referente aos factores termodinamicos:

Na area mediterranea producese un predominio do anticiclén das Azores
durante boa parte dos equinoccios e solsticio de veran. A penetracion de vagas de aire
frio € menor ca nas dareas setentrionais da peninsula. Por contra, a influencia
sahariana, moi acentuada no veran, produce unha elevacion das temperaturas medias.

As illas Canarias constituen un dominio climatico orixinal debido & sua situacion
no extremo sur da zona temperada, en contacto co dominio intertropical e preto das
costas africanas, o que fai que se entrecrucen influencias variadas. Dominan as altas
presions tropicais (anticiclén das Azores) e o vento alisio do nordeste, que da lugar a
temperaturas cdlidas todo a ano nas zonas baixas, xa que ningln mes baixa de 17 °C,
polo que a amplitude térmica é pequena (inferior a 8° C).

e Relacione as areas de temperaturas inferiores a 15°C cos dominios climaticos
aos que corresponden (1 punto).



A area de 12,5°C a 15°C correspéndese cos dominios climaticos do mediterraneo
continentalizado da Submeseta Sur e a depresién do Ebro; o subocednico (oceanico de
transicion ou oceanico de influencia mediterranea) dos vales interiores de Galicia e o
ocednico do litoral cantdbrico.

A area de 10°C a 12,5°C correspdndese, esencialmente, co dominio mediterraneo
continentalizado (ou de interior) da Submeseta Norte e montafias medias.

A drea de 7,5°C al10°C correspdndese co dominio de montafia peninsular.

A drea de menos de 7,52C de media correspondese co dominio de alta
montafia peninsular.

3.- Desenvolva o tema guiado polos seguintes apartados (puntuacion maxima 4
puntos): Tema “Mobilidade espacial da poboacion: a) O éxodo rural. b) A
inmigracion”.

A dinamica da poboacion non depende sé da relacion entre nacementos e
defuncidns (crecemento natural), sendn tamén da mobilidade da poboacién ou saldo
migratorio.

Os movementos migratorios espanois adoitan clasificarse en migracidns
transocednicas histéricas, ata mediados do século XX, cuxo principal punto de destino
foron diversos paises de América Latina, e migraciéns modernas, desde finais da
década de 1950, que presentaron unha dobre vertente: as_migracidéns interiores
campo-cidade e as migracions exteriores, cara aos paises industriais de Europa Central
e Occidental.

As migraciéns campo-cidade tiveron lugar cando aumentou a poboacion rural,
diminuiu a poboacion empregada na agricultura e aumentou a demanda de man de
obra na industria e nos servizos. Desde 1961 producironse vinte milléns de
desprazamentos interiores. A metade dos espafiois vive nun municipio distinto do que
naceu, e case unha cuarta parte nunha provincia diferente & do seu nacemento. Por
iso, as migraciéns interiores tiveron unha grande influencia sobre a distribuciéon da
poboacidn en Espaiia e sobre as variaciéns espaciais na sua composicién.

O éxodo rural

O éxodo rural: de 1900 a 1975
No primeiro terzo do século XX rexistraronse fortes correntes migratorias desde as
zonas rurais as cidades impulsadas polas novas actividades industriais e de servizos das
areas urbanas. Estes movementos interrompéronse durante a guerra civil e a
inmediata posguerra, para rexurdir con moita mais forza nos anos cincuenta e, sobre
todo, nos sesenta e primeira metade dos setenta.

Nesa época, a economia espafiola experimentaba un elevado ritmo de
crecemento, apoiado na industrializacion e o turismo, que estimularon a construcién
de vivendas e infraestruturas, asi como os servizos ds empresas e & poboacion. Ao
mesmo tempo, produciuse a mecanizacién de gran parte das tarefas agrarias, o que
orixinou un éxodo masivo de poboacién no medio rural.



S6 nos anos sesenta do século XX cambiaron de residencia 4,2 milléns de
espafiois, 0 60% dos cales se trasladaron a outras provincias. Na distribucién espacial
destas migracidns interiores cabe distinguir os seguintes espazos de orixe e destino:

- Os espazos emisores eran as areas rurais do interior peninsular, ou espazos
con sistemas agrarios_en crise: Andalucia, Estremadura, as duas Castelas, Aragén,
Asturias, Galicia etc.

- Os espazos atractores foron Madrid, Cataluia e o Pais Vasco, que se atopaban
en pleno proceso de industrializacién. A chegada de inmigrantes xerou o crecemento
das grandes dreas urbanas, como Madrid, Barcelona, Bilbao, Valencia, Zaragoza e
Sevilla. Tamén creceron cidades mdis pequenas, como Tarragona, Valladolid, Vigo,
Avilés ou Huelva, e as principais areas turisticas do pais.

Novas pautas das migracions interiores: de 1975 d actualidade
As migracions interiores masivas de cardcter laboral finalizan bruscamente a mediados
dos anos setenta do século XX, como consecuencia da crise econdmica que se
produciu a causa da alza do prezo do petréleo. Desta maneira, entre 1975 e 1985
debilitaronse os fluxos migratorios interprovinciais. Contindian, con menor intensidade,
os movementos de poboacidon nova desde o medio rural ata as cidades, ao tempo que
se inician os movementos de retorno de emigrantes en sentido oposto.

Coa recuperacion econdmica de mediados dos anos oitenta do século pasado,
os fluxos reactivanse, ainda que sen alcanzar a intensidade dos tempos do éxodo rural
nin os niveis doutros paises europeos. Destaca un modelo migratorio novo, en que as
migracidns interprovinciais (econdmicas e motivadas por cambios de emprego) perden
importancia a prol das migraciéns intraprovinciais, orixinadas por cambios no lugar de
residencia, pero non necesariamente de emprego.

Na actualidade, a maior parte dos fluxos migratorios son de curta distancia, e
estan ligados 4 expansién urbana. O crecemento das principais cidades desborda os
termos municipais e traslddase aos municipios vecifios. Ese cinto de municipios
proximos as grandes cidades é o que experimenta un maior crecemento demografico,
debido sobre todo 4 inmigracidon de poboacién nova. Este proceso é posible a causa da
confluencia dun conxunto de factores técnicos (a mellora das infraestruturas de
trasporte arredor das cidades), econdmicas (a carestia do solo e a vivenda incita os
mozos a buscar vivendas mais baratas nos arredores das cidades) e culturais e
ambientais (moitos mozos buscan novos estilos de vida mais ligados & natureza,
fuxindo da deterioracion do medio ambiente das areas urbanas).

A inmigracién

A partir dos ultimos decenios do século XX iniciouse unha nova etapa nas
migracions. O desenvolvemento econdmico trasformou Espafia dun pais
tradicionalmente emigrante a un pais receptor de inmigracidn.

De pais de emigracion a pais de inmigracion: os novos fluxos migratorios

Tras a entrada de Espaina na UE e a superacién da crise econdmica da primeira
metade dos anos oitenta do século XX, o pais comezou a converterse en destino dos
fluxos migratorios internacionais. En 1985, Espafia so contaba cuns 250.000 residentes
estranxeiros, o que supofiia un 0,6% da poboacidén total. A finais da primeira década do
século XXI, esta cifra supera xa os 5,2 milléns, representando o 11,3% da sua



poboacidn, inda que esta cifra tende a reducirse nos ultimos anos por mor da crise
econdmica desde 2007.

A conxuncién dun descenso da emigracién e un aumento sen precedentes da
inmigracion exterior propiciou que o saldo migratorio en Espafa sexa claramente
positivo desde os anos oitenta do século pasado_ata o ano 2011 -momento en que a
tendencia, por mor da crise econdmica, se volve inverter.

Canto a inmigracion estranxeira en Espafia podemos distinguir duas fases en
que non s6 se produciu un cambio substancial no numero de estranxeiros presentes
no pais sendn tamén na sua composicion.

Durante a primeira fase (nos anos oitenta do século pasado), a maior parte dos
estranxeiros residentes en Espafa procedian de occidente, o centro e o norte de
Europa. Este continxente respondia basicamente a ddas motivacions:

- Numerosos xubilados europeos elixiron Espafia para retirarse e poder gozar
do seu clima e estilo de vida. Estes cidadans concentraronse na costa mediterrdnea da
Peninsula e nos arquipélagos de Baleares e Canarias, onde seguen representando unha
porcentaxe elevada das suas poboacidns.

- Outro grupo importante foi o dos traballadores das multinacionais europeas
que se foron asentando especialmente en Madrid e Barcelona.

- Ademais, existia unha colonia crecente de marroquis que comezaron a acudir
a Espafia durante esa época na busca de traballo.

Nunha segunda fase, durante a década de 1990 e os primeiros anos do noso
século, chegaron ao noso pais numerosos cidaddns de Europa do Leste, asi como
latinoamericanos e asidticos, 4 vez que continuaba o fluxo de norteafricanos.

A maior parte dos inmigrantes procede agora de América Latina, norte de
Africa e Europa. Entre os primeiros destacan os ecuatorianos, colombianos, bolivianos
e peruanos; entre os segundos predominan os marroquis; e entre os terceiros, os mais
numerosos son agora os romaneses, seguidos de britanicos, bulgaros, alemans e
italianos. Tamén existe un importante colectivo de chineses.

Distribucion espacial e actividade de poboacion inmigrante
Os_estranxeiros concéntranse nas dreas mais dindmicas do territorio

espanol, é dicir, onde hai mais oportunidades de emprego. Destacan especialmente
Madrid, xunto do_litoral mediterraneo e as illas. Non obstante, os inmigrantes
chegaron a practicamente todos os recantos do territorio, malia que a maior parte se
concentra nas grandes cidades.
Tamén existe un importante numero de estranxeiros, sobre todo africanos, en areas
rurais_con_agricultura intensiva. Polo tanto, a sua localizacién espacial esta moi
relacionada co tipo de traballo que desempeiian.

En xeral, os inmigrantes ocupan postos de traballo que non eran cubertos pola
poboacién espaiiola, polo que non hai propiamente unha situacién de competencia
coa poboacién autéctona.

Efectos da inmigracion
Os inmigrantes, co seu traballo, contribuiron de forma decisiva ao
crecemento econdmico de Espaiia nos anos anteriores a crise econdmica. Ademais, a
chegada de estranxeiros freou o proceso de envellecemento da poboacidn, xa que
entre eles predominan os adultos novos e as suas taxas de natalidade son superiores

as da poboacion espafiola. Este feito é importante desde o punto de vista de
mantemento do sistema de pensions e Seguridade Social: coa chegada masiva de
inmigrantes producese unha diminucién da proporcidn de poboacion dependente e un
aumento do numero de contribuintes. Canto 3 integracién social dos inmigrantes, a
situacién é moi diferente segundo os colectivos, pois alguns poden integrarse moito
mais facilmente ca outros en funcién da sua lingua e a sua cultura.

